Keynote address by Her Worship Mayor of Musina, Clir Mihloti
Muhlope during the Mayoral Imbizo at Gumela village (Ward 7) on
Friday 09 March 2018




Ndo livhuwa Mutshimbidza-Mushumo
Mvelele yashu i ri funza uri ri thonifhe mahosi ngauri ndi vhone vhane vha mavu
Namusi ngei Musanda ndi do tou ya nga tsha vhukoma

Ngauralo kha ndi thusiwe ndi tshi khou luvha u sumbedza thonifho kha vhavhusi
vhashu

Vha a zwi funa naa!

Makhanselara ashu

Vhaimeli vha zwiimiswa zwa tshitshavha

Mihasho ya muvhuso ine ya vha tshipida tsha uno mushumo

Vhaofisiri vha maspala vho rangiwa phanda nga mulanguli Vho-Nathi Tshiwanammbi
Vhaeni vhothe vho rambiwaho

Na vhadzulapo vhothe vha Ward 7

Ndi a vha resha.

Kha mulaedza wavho wa u amba na lushaka nga dzi 16 dza February, President washu
Vho-Cyril Ramaphosa vho ri humbudza uri muvhuso u fanela u isa phanda na u
shumisana na zwiimiswa zwo fhambanaho u itela u khwathisa ndisedzo ya tshumelo.

lzwo zwo dovha hafhu zwa khwathisedzwa nga Mulangavundu washu Vho-Stanley
Mathabatha kha State of the Province Address nga dzi 23 February musi vha tshi
khou divhadza kushumele kwa Province yashu.

Na rine sa muvhuso une wa vha tsini-sa na vhathu, zwi tou ri vhofha uri ri di vhonadze
midini na midanani ine ya vha fhasi ha maspala washu. Hezwi zwi ri thusa uri ri vhe na
vhukwamani havhudi na vhathu kha nyambedzano dza u khwinisa ndisedzo ya
tshumelo. Ndi nga zwo vha tshi vhona namusi ro litsha mishumo yothe u itela u da
fhano Ward 7 uri ri kwamane na vhoiwe vhadzulapo vhashu.

Tshipikwa tshashu tshihulwane sa maspala ndi u vhona uri vhathu vhothe vha wane
tshumelo ya maimo a ntha nahone nga u bonya ha ito. VVha do zwi humbula uri ro wana



mivhundu i fhiraho 50 u bva kha maspala wo faho wa Mutale. Musi ri tshi dzhia hei
mivhundu, ro wana hu na khaedu nnzhi dzi kwamaho ndisedzo ya tshumelo.

Hone-ha, naho ri si na zwishumiswa zwinzhi na masheleni o edahano, ri khou ita
zwinzhi u vhona uri khaedu idzo ri Iwe nadzo. Vha do tendelana na nne uri na dorobo
ya Roma a yo ngo fhatiwa nga duvha lithihi!

Ndi khou takalela uri dzinwe dza tshumelo dze ra dzi disa thano u bva tshe vhuno vhupo
ha wela Musina vhadzulapo vha kho kona u dzi vhona nga mato. Dzinndu dzine dza
khou fhatiwa, zwiliwa zwine zwa khou kovhelwa vhasiwana na madi ane a khou disiwa
nga dzi tankers rothe ri khou zwi vhona. Ngoho ndi yauri khaedu dzothe ri nga si dzi
fhedze nga duvha lithihi.

Bada hei ine ya bva Marovholwe i tshi livha hatho Luphephe a si yashu sa muvhuso
wapo. Fhedzi ngauri tshumelo i fanela u ya vhathuni, ro rumela gandakanda lashu uri
li i shume fhala na fhala u itela uri i kone u tshimbilea. Vhe vha da ngayo namusi ndi
dzithanzi dzauri yo shumiwa. Bada ine ya wela kha maspala ndi ya u bva hafho
mafhandeni a tshikolo tsha Nwanedi i tshi livha Tshikotoni. Ri a zwi divha uri na yone
vhadzulapo vha kho toda i tshi shumiwa. Ri khou ita muano wauri ri do rumela
gandakanda uri li i shume uri i kone u tshimbilea kha zwipida zwothe. Naho ndisedzo
ya madi hu vhudifhinduleli ha District ndi zwa ndeme u divhadza uri tshililo tsha madi
tshi khou dzhielwa ntha. Transformer yo no dzheniswa kha borehole, ho tou sala
fhedzi u funga mudagasi uri vhadzulapo vha fhono vha kone u bommbeliwa madi.

Kha vha ntendele uri musi ndi tsini na u fhedza ndi vha humbudze uri muvhuso u kha
ndugiselo dza khetho gute nwaha u daho. Khuwelelo ndi yauri khunyeleli zwititshini
zwa khetho zwa tsini matshelo na nga swondaha u dinwalisa kana u sedza
zwidodombedzwa zwashu uri zwo dzula zwone naa. Na dziofisi dza Home Affairs dzi
do vha dzo vula nga ayo maduvha mavhili u itela u thusa vhane vha kho toda u aplaya
na u tevhela dzibasa dzavho.

Kha ndi fhedze ngauri maambiwa othe e vhadzulapo vha a tahisa ro a dzhiela nzhele.
Zwine zwa ri kwama sa maspala ri do zwi nea attention yo teaho ngeno zwine zwa
wela kha minwe mahasho ya muvhuso na zwinwe zwiimiswa, zwi tshi do fhiriswa nga
u bonya ha ito.

Ndi a livhuwa.



